MGA AWIT SA MALIIT NA MISAL 

SETYEMBRE 3, 8, 10, 17, 24

 

Mga Pambungad na Awit
 

PAGBUBUNYI

( S. Borres - M. Francisco)

 

Koro:


Bayan ngayo'y nagbubunyi, 

sabay-sabay nagpupuri;

Dahil inako ng Kristong hari, Kaligtasan ng Kanyang lipi.

1) Sa Kanyang kinaluluklukan, dininig aming panambitan.

Abang bayan nagpagibik, sa kandili N’ya nananabik. (Koro)

2) Bayang walang masulingan, sa kandungan N’ya nasumpungan,

Paglingap na walang humpay, tulad ng bukang-liwayway. (Koro)

Koda:

Bayan ngayo'y nagbubunyi, sabay-sabay nagpupuri.

SA HAPAG NG PANGINOON

(L. Morano – M. Francisco)

Koro:

Sa hapag ng Panginon,

Buong bayan ngayo’y  natitipon,

Upang pagsaluhan ang kaligtasan,

Handog ng Diyos sa tanan.

1) Sa panahong tigang ang lupa,

Sa panahong ang ani’y sagana,

Sa panahon ng digmaan at kaguluhan

Sa panahon ng kapayapaan. (Koro)

2) Ang mga dakila’t dukha, 

Ang banal at makasalanan,

Ang bulag at lumpo, ang api at sugatan,

Ang lahat ay inaanyayahan. (Koro)

INANG MINAMAHAL

(JMCF-E. Hontiveros)

Inang minamahal, si Hesus sa iyo sinilang,

Inang sinisinta, ang Diyos sa ‘yo nagpala.

Inang minamahal, kay Hesus kami ‘yong ialay

Ilaan sa kanyang Kaharian, 

upang D’yos ay maparangalan

          

Ilaan sa kanyang Kaharian, 

upang D’yos ay maparangalan.

Ilaan sa kanyang Kaharian, 

upang D’yos ay mapaglingkuran

Inang minamahal, si Hesus naming mananakop,

Inang sinisinta, ng lahat mong mga anak,

Nawa’ ilawan mo ang landas naming tatahakin

Kaligtasan naming at pag-asa; 

tulong ng iyong panalangin

sa harap ng aming kamatayan, 

O Ina, kami ‘yong aliwin

Mga Awit sa Pag-aalay

BUHAY PAGMAMAHAL

Koro:

Buhay pagmamahal alak at tinapay

Sana’y tanggapin Mo, Amang mapagmahal.

1) Ngayon sa ‘Yong hapag kami’y nag-aalay

Alak at tinapay alay ng ‘Yong bayan. (Koro)

2) Buhay pag-iisip, kaluluwa’t katawan

Ang lahat-lata na, taglay nitong buhay. (Koro)

PAG-AALAY

(Pagsanghan, Francisco)

Panginoon,  aming alay   
itong alak  at tinapay.

Sa altar Mo ilalagay,    tanggapin sa  Iyong kamay.

Alay namin, aming buhay, 
bawat galak  at  lumbay.

Bawat pangarap naming taglay, sa palad Mo ilalagay.

Lahat ng aming mahal sa buhay, lahat na aming aring taglay.

Talino at kalayaan, 
sa ‘Yo ngayon iaalay.
Itong alak   at tinapay, 
magiging si Kristong tunay.

Gawin pati aming buhay, pagkat sa ‘Yo   dumalisay.
Mga Awit sa Pakikinabang

SA DIYOS LAMANG MAPAPANATAG

(D. Isidro – N. Que)

Koro:  
Sa Diyos lamang  mapapanatag 

ang aking     kaluluwa

Sa Kanya   nagmumula 
ang aking pag-asa at kaligtasan.

1.  O Diyos, Ikaw ang aking kaligtasan, nasa ‘Yo aking kal’walhatian

     Ikaw lamang aking inaasahan,         

ang aking moog at tanggulan. (Koro)

2.  Paniniil ‘di ko pananaligan, 
puso’y ‘di ihihilig sa yaman

     Kundi sa Diyos na makapangyarihan, 
     na aking lakas at takbuhan. (Koro)
PAGBABALIK-LOOB 
(RMangulabnan)
1. 
Nalunod ako sa ganda ng mundo puso'y nabulag sa yaman nito
    di ko makita ang kaliwanagang dulot ng 'sang buhay na banal


2. 
Mundo ko'y gulong-gulo sa takbo ng buhay 
ako'y pagod na at nagdurusa. 

sino ang susundin ng aking damdamin, 

0 Hesus na nag-alay ng buhay na banal? 


Koro:
Bigyan mo ako ng pagkakataong 

ialay ang aking pagbabago 

buhay na dakila ito ang hiling ko 
sabihin mo lamang at susunod ako.


3. 
Nagliwanag sa akin ang nakaraan 

buhay ginugol saa tukso ng layaw 

kamay ng Dyos ang nagsilbing gabay 

ng puso't isipan kay tagal nang nalinlang. 
(koro 2x)


end: Sabihin mo lamang sabihin mo lamang sabihin mo lamang at susunod ako.

PANALANGING MAGING BUKAS-PALAD

               (Arboleda, Francisco)

Panginoon, turuan Mo akong 

maging bukas-palad.  

Turuan Mo akong maglingkod sa Iyo, 

na magbigay ng ayon sa nararapat,   
na walang hinihintay mula sa ‘Yo,
Na  makibakang ‘di inaalintana,   mga hirap na dinaranas

Sa t’wina’y magsumikap na hindi humahanap, 

ng kapalit na kaginhawahan.      Na  ‘di naghihintay kundi ang aking mabatid     

na ang loob Mo’y siyang sinusundan. 

Panginoon, turuan Mo akong maging bukas-palad.  

Turuan Mo akong maglingkod sa Iyo, na magbigay ng ayon 

Sa nararapat,   na walang hinihintay mula sa   ‘Yo.

HANGARIN NG PUSO KO

(Aquino)
Koro:

Ang Hangarin ng puso ko, Yahweh, 

makapagkaisang loob sa N’yo

nang lubusan at taimtiman.

1)  
Mapalad s’yang hindi naaakit ng masama


sa palalong buhay ‘di mapariwara.


Kayo’y nais n’yang kapisan 


at tinig N’yo’y laging hanap;

Galak n’yang Kayo ay matagpuan


gabi at araw. (Koro)

2)  
Katulad n’ya’y luntiang punong nakatanim


Katabi ng umaagos na batis.


Ang bawat niyang mithiin,


ang bawat niyang gawain


nagtatagumpay, nagbubunga ng kapayapaan.  (Koro)

3)
Hangarin ng puso ko, 


O Yahweh ng buhay ko,


Masumpungan ka sa  sangnilikha


nang habambuhay. (Koro)

Koda:

Hangarin ng puso ko, Yahweh, 

(Hangarin ng buhay ko, Yahweh)

magkaisa ang loob ko  sa Inyo!

POST COMMUNION SONG

ABA GINOONG MARIA
Aba Ginoong Maria, napupuno ka ng grasya.

Ang D’yos ay sumasa’yo.

Bukod kang pinagpala sa babaeng lahat.

At pinagpala naman 

ang ‘yong Anak na si Hesus.

Santa Maria, Ina ng Diyos,

Ipanalangin mo kaming makasalanan,

Ngayon at kung kami’y mamatay. Amen
Pangwakas na Awit

ANG PUSO KO’Y NAGPUPURI

(Hontiveros)

Koro:  
Ang puso ko’y nagpupuri, nagpupuri sa Panginoon.

Nagagalak ang aking Espiritu     sa ‘king tagapagligtas.

1.  Sapagkat nilingap Niya, 
kababaan ng Kanyang alipin.

     Mapalad ang pangalan ko sa 
lahat ng mga bansa. (Koro)

2.  Sapagkat gumawa ang 
Poon ng mga dakilang bagay.

     Banal sa lupa’t langit ang 
Pangalan ng Panginoon. (Koro)

3.  Luwalhati sa Ama, sa Anak 
at sa Espiritu Santo.

     Kapara noong unang-una, 
ngayon at magpakailanman. 
(Koro)

PURIHI’T PASALAMATAN

(Esteban, Hontiveros)

Koro: 
Purihi’t pasalamatan sa masayang awit.

Purihin natin at pasalamatan ang Diyos ng pag-ibig.

1.
 Sa ‘Yo Ama, salamat 

sa mayamang lupa’t dagat

     At sa magandang kalikasan


at sa aming tanang buhay. (Koro)

2.  Salamat din kay Kristo, 

sa Kanyang halimbawa

     At sa buhay Niyang inialay, 

sa ating kaligtasan. (Koro)

3.  At sa Espiritu Santo, 

salamat sa ‘Yong tanglaw

     Na nagbibigay ng liwanag 

sa taong humahanap. (Koro)

PAGBABASBAS
(R. Javellana – J. Arboleda)

Panginoong lumikha ng kalangitan at lupa,

ang sansinukuban

ay ‘di sukat sa ‘Yong kadakilaan.

Ano pa kaya itong abang tahanan?

Ngunit Ikaw ang Ama na sa ami’y nagkalinga,

Sa harap ng ‘Yong dambana

Kaya sasamo ng madla:  magdalang habag Ka.

Koro:

Pumanaog Ka, Poon, 

sa tahanang laan sa ‘Yong kaluwalhatian.

Puspusin Mo ng biyaya 

ang dumudulog sa ‘Yong dambana.

Panginoong lumikha ng kalangitan at lupa,

ang sansinukuban

ay ‘di sukat sa ‘Yong kadakilaan.

Ano pa kaya itong abang tahanan? (Koro)

